
FIL-PRIM’AWLA TAL-QORTI CIVILI
IMHALLEF
ONOR. JOSEPH R. MICALLEF LL.D.

ILLUM, il-Hamis 2 ta’ Marzu, 2017

Rik. Nru. 54/17JRM

FI-Atti tar-Rikors ghall-Arug ta’ Mandat ta’ Inibizzjoni Numru 54/17 fl-
Ismijiet:

APASSIONATA PARK MUNCHEN GmbH & Co KG debitament
rapprezentata hawn Malta mill-Avukat Dottor Adrian Camilleri

VS

ST GEORGE EDITION LIMITED (C —40902)

[I-Qorti:

Rat ir-Rikors imressaq fit-13 ta’ Jannar, 2017, li bih u ghar-ragunijiet
hemm imfissra, ir-rikorrenti talbet li I-Qorti Zzomm lill-kumpannija intimata
milli “b’xi mod tittermina t-“Trademark License Agreement” datat 1 ta’
Frar, 2016, in konnessjoni mal-uzu tal-marka “Apassionata” ghal
“production, promotion, performance and marketing of a local equestrian
show in Munich Germany” hawn anness”;

Rat id-degriet taghha tat-13 ta’ Jannar, 2017, li bih laqghet it-talba b’mod
provvizorju, ordnat in-notifika lill-kumpannija intimata bi Zzmien ghaxart

ijiem ghat-Twegiba, u gieghdet ir-Rikors ghas-smigh tas-26 ta’ Jannar,
2017,

Rat illi I-kumpannija intimata laqghet formalment in-notifika tal-atti tar-
Rikors waqt is-smigh tad-9 ta’ Frar, 2017;

Rat it-Twegiba mressqga mill-kumpannija intimata fl-20 ta’ Frar, 2017, li
biha lagghet ghat-talba tar-rikorrent nomine billi galet li la jezistu I-
elementi mahsuba mil-ligi ghall-hrug tal-Mandat mitlub u langas ir-
ragunijiet li jiggustifikaw dak mitlub mill-istess kumpannija rikorrenti.
B'mod partikolari u bla hsara ghall-kwestjoni dwar jekk Il-imsemmi
kuntratt jiswiex, tghid li hija ma tistax titwaggaf milli taghmel dak li, fl-
istess kuntratt li fuqu tistrieh il-kumpannija rikorrenti, huwa moghti lil kull
parti fwahda mill-kundizzjonijiet miftehma u jigifieri I-jedd li tohrog mill-
kuntratt ghal raguni tajba;

Rat l|-atti kollha tar-rikors;
Semghet is-sottomissjonijiet tal-avukati tal-partijiet;

Rat id-degriet taghha tat-22 ta’ Frar, 2017, li bih halliet ir-Rikors ghall-
provvediment;

Ikkunsidrat:

i tgis li I-kumpannija rikorrenti (minn issa '| hemm imsejha “APM”) trid li
zzomm lill-kumpannija intimata (minn issa ’| hemm imsejha “STG”) milli
ttemm ftehim |i jidher li sar bejniethom fl-1 ta’ Frar tal-2016 u msejjah
“trademark license agreement” (minn issa ’| hemm imsejjah “il-ftehim”) li
bih APM inghatat il-licenza minn STG biex tingeda b’marka dwar
spettaklu taz-zwiemel fil-belt ta’ Munich, fil-Germanja, ghaz-zmien u taht
il-kundizzjonijiet hemm imfissra u liema ftehim kellu jibga’ fis-sehh sal-31
ta’ Dicembru, 2019, izda li seta’ jiggedded fuq talba tal-licenzjat (APM);

Tais li I-ftehim kellu klawsola® li tghid li kull wahda mill-partijiet kellha I-
jedd li ttemm il-ftehim f'kull waqt ghal raguni tajba, u fiha tnizzlet lista ta’
hwejjed jew cirkostanzi li jitgiesu bhala ‘raguni tajba’;

! Dok “AP1”, fpagg. 4 sa 17 tal-atti
2 Klawsola 10.2

Tqis li APM tibza’ li STG sejra thassar il-ftehim bhalma ghamlet
fDicembru tal-2016 lil kumpannija ohra bl-isem ta’ Apassionata World
GmbH;

Tqis li I-ghan ta’ talba ghall-hrug ta’ Mandat ta’ Inibizzjoni huwa dak li
jzomm persuna milli li taghmel xi hada li tkun li tista’ tkun ta’ hsara lill-
parti li titlob il-hrug tal-mandat®;

Tqis li bil-ligi, jenhtieg li I-parti rikorrenti turi zewg hwejjeg biex ikun
jisthoqqilha tikseb il-hrug ta’ Mandat bhal dak. L-ewwel haga li trid turi hi
I-mandat huwa mehtieg biex jitharsu |-jeddijiet pretizi minnha. It-tieni
haga hi i r-rikorrent ikun jidher li ghandu, mad-dagga t'ghajn (prima
facie) dawk il-jeddijiet. Il-htiega li jintwera Ii |-parti li titlob il-hrug ta’
Mandat bhal dan ikollha prima facie |-jeddijiet pretizi hija htiega oggettiva
u mhux soggettiva li tiddependi mid-diskrezzjoni tal-gudikant®. Tali jedd
jew jidher mad-daqqa t'ghajn jew, ghall-finijiet ta’ dan il-Mandat, ma
jezistix;

Tqis li, minn Kliem il-ligi nfisha, iz-zewg elementi huma kumulativi u mhux
alternativi. Jekk xi wiehed minn dawn iz-zewg elementi ma jirrizultax, il-
Qorti ghandha tichad it-talba ghall-hrug ta’ mandat bhal dak. Siewi wkoll
li wiehed izomm quddiem ghajnejh i |-pro¢edura li hija mahsuba biex
titgies talba bhal din huwa mixtieq li tkun wahda sommarja, billi mhuwiex
mistenni li jitressaq quddiem il-Qorti fi stadju bhal dak kulma jmissu
jitressaq quddiemha waqt is-smigh tal-kawza dwar l-istess jedd. Huwa
ghalhekk li llum il-ligi nbidlet u stabiliet zminijiet qosra u precizi li fihom it-
talba ghall-nrug ta’ dan il-Mandat ghandha jew tintlaga’ jew tigi
michuda®;

Tqis li minn dan johrog li I-Mandat ta’ Inibizzjoni huwa mezz pro¢edurali
ec¢éezzjonali u mhux normali ta’ provediment legali®. Il-harsien li I-ligi
timmira ghalih fit-talba tal-parti rikorrenti huwa dak li, minghajr il-hrug tal-
Mandat, il-jedd li jista’ jkollu jitnenha darba ghal dejjem u b’mod
irrimedjabbli.  Dan ma jfissirx li I-fatt li talba ghall-hrug ta’ Mandat ta’
Inibizzjoni tintlaga’, ikun ifisser li I-jedd huwa ippruvat. Bhalma lanqas
ifisser li I-fatt li talba ghall-hrug ta’ Mandat bhal dak ma tintlagax ikun
ifisser li I-jedd pretiz ma jezistix. It-tiftix li trid taghmel il-Qorti huwa dak
jekk, bl-ghamil li minnu gieghed jibza’ r-rikorrent, jistax jintilef darba ghal
dejjem jedd li l-istess rikorrent jidher li ghandu fil-waqt li hareg it-talba
ghall-hrug tal-Mandat;

% Art. 873(1) tal-Kap 12
* App.Civ. 14.7.1988 fil-kawza fl-ismijiet Grech pro et noe vs Manfre’ (Kollez. Vol: LXXIL.ii.290)
® Art. 875(3) tal-Kap 12
® Ara, Kumm. 22.9.1994 fl-Att tar-Rikors fl-ismijiet Angelo Xuereb vs Marin Hili

Tqis li I-ntiega ghall-hrug ta’ Mandat bhal dan tintrabat sewwa ma’ |-fatt
jekk il-hsara li minnha I-parti rikorrenti tilminta tistax tkun wahda li ma
tistax tissewwa mod iehor. Jekk I-inkonvenjent jew in-nuggas lamentat
jista’ jitnehha, mqar b’decizjoni wara li jigi mistharreg il-kaz fil-mertu’, jigi
nieges it-tieni element mehtieg ghall-hrug tal-Mandat®;

Tqis li nghad ukoll li I-hrug ta’ Mandat ta’ Inibizzjoni ma jinghatax
generalment fejn il-pretensjoni ta’ min jitolbu tkun wahda li tirreferi ghall-
kumpens kwantifikabbli u |-hlas tad-danni®;

Tqis li ghal dak li jirrigwarda I-jedd mad-daqga t'ghajn, APM tghid li hija
ghandha d-dritt li tibga’ tgawdi I-benefi¢éji moghtijin lilha bil-kuntratt li
ghamlet ma’ STG u li din tal-ahhar ma ttemmx dak I-istat legali mahluq
bejniethom;

Tqis li mhuwiex xoghol din il-Qorti li tghid jekk huwiex minnu jew le i |-
kuntratt jiswa jew huwiex milqut minn difetti li jaghmluh ma jghoddx. Dik
hija haga li ma tidhirx mad-daqqa t'ghajn u zgur mhijiex kwestjoni li
wiehed jaqtaghha bil-pro¢edura prima facie li taghmel mill-pro¢ediment
tal-hrug ta’ Mandat bhal dan mitlub illum;

Tqis i, lil hinn minn jekk il-kuntratt jiswiex, jirrizulta li z-zewg partijiet taw
lilhom infushom il-jedd li, unilateralment, itemmu r-rabta kuntrattwali li f'xi
waqt riedu joholqu bejniethom u li din I-ghazla kienet marbuta ma’ raguni
tajba biex jaghmlu dan;

Tqis li dan ifisser li, fid-dawl tar-regola ewlenija tal-kuntratti li I-kuntratt
huwa ligi bejn il-partijiet (“pacta sunt servanda”), kemm STG u kif ukoll I-
istess APM ghandhom il-jedd skond il-kuntratt ta’ bejniethom li jtemmuh
jekk kemme-il darba jkun hemm raguni tajba biex dan isir. L-istess
klawsola ssemmi X'inhuma ¢-Cirkostanzi li I-partijiet igisu bhala raguni
tajba biex dan isir;

Tqis ghalhekk li ma jezistix jedd mad-daqqga t'ghajn li parti fkuntratt li
jistabbilixxi kundizzjoni ghat-temm tieghu tirrikorri ghall-hrug tal-Mandat
biex twaqqaf lill-parti kontraenti I-ohra milli thaddem I-istess kuntratt, jekk
kemm-il darba tkun gamet xi wahda mill-kundizzjonijiet pattwiti li twassal
ghal dan;

Tqis ukoll li bil-pozizzjoni mehuda minn STG fdawn l-atti (jigifieri dik li
ma taghrafx is-siwi tal-kuntratt li fuqu tistrieh APM), ma jista’ qatt jigri i

" P.A. AM 2.1.1993 fl-atti tar-Rikors ghall-hrug tal-Mandat ta’ Inibizzjoni fl-ismijiet Avukat Victor Borg Grech vs Joseph
Gasan et noe
8 P.A. JZM 30.1.2017 fl-atti tar-Rikors ghall-hrug ta’ Mandat ta’ Inibizzjoni fl-ismijiet Airmode Limited vs Malta International
Airport p.l.c. et i
° Ara P.A. NC 11.3.2003 fl-Atti tar-Rikors fl-ismijiet IWT Group Malta Ltd vs Direttur Generali Kuntratti et

STG tghaddi biex ittemm ir-rabta ta’ xihada li hija tghid li ma tezistix.
Jekk kemm-il darba taghzel li taghmel dan, tkun gieghda taghti xhieda
ta’ nuqgas qawwi ta’ bona fidi fejn fdagga tghid haga u fhin iehor
taghmel hag’ohra. Dan ukoll, jekk ikun hemm pro¢eduri ohrajn il
quddiem, ikun ghodda ta’ rimedju ghal APM;

Tqis Ii dwar il-htiega ghall-hrug tal-Mandat u b’Zzieda ma’ dak li diga’
ssemma dabel, ma hemm Il-ebda dubju li APM ghandha ghad-
dispozizzjoni taghha rimedji ohrajn, ukoll ta’ xejra kawtelatorja, x'tista’
tingeda bihom biex thares il-pozizzjoni taghha taht il-kuntratt u |-bizgha
wahdu li STG tista’ tghaddi biex ittemm il-ftehim ghaliex setghet ghamlet
l-istess lil haddiehor ma jikkwalifikax, fil-fehma tal-Qorti, bhala raguni li
tahlaq il-htiega ghall-hrug tal-Mandat jew tixhed il-hsara irriversibbli li
APM tghid i tigri li kieku t-talba taghha ghall-hrug tal-Mandat kellha ma
tintlagax;

Tqis, ghalhekk, li r-rikorrenti ma sehhilhiex turi lill-Qorti li jezistu I-
elementi kostitutivi mehtiega ghall-hrug tal-Mandat;

Ghal dawn ir-ragunijiet, il-Qorti geghda tiddeciedi billi:

Tichad it-talba tal-kumpannija rikorrenti ghall-hrug tal-Mandat minnha
mitlub;

Thassar contrario imperio d-degriet taghha tat-13 ta’ Jannar, 2017,
safejn kienet lagghet it-talba tar-rikorrenti b’mod provvizorju; u

Tordna li r-rikorrenti thallas I-ispejjez ta’ din il-pro¢edura.

Moghti kameralment illum, il-Hamis 2 ta’ Marzu, 2017.

Onor. Joseph R. Micallef LL.D.,
Imhallef

Carmen Scicluna
Deputat Registratur

